
GOUVÈNÈ CUOMO MANDE GOUVÈNMAN FEDERAL POU L RETIRE JWÈT TIMOUN KI DANJERE YO SOU 

ETAJÈ YO 

 

Li ankouraje Dollar Tree pou l volontèman retire jwèt yo nan etajè magazen an 

 

Gouvènè Andre M. Cuomo jodia te ankouraje gouvènman federal la pou l retire yon jwèt ki konnen 

tankou “Clingy Darts,” ki poze yon danje enpòtan pou timoun yo. Depatman Divizyon ak Pwoteksyon 

Konsomatè Eta New York (DCP) te jwenn ke jwèt timoun yo gen ladan plis pase sis fwa kantite limit 

pwodui chimik phthalate Di (2-ethylhexyl), ki otorize pa gouvènman federal ,  egalman ki konnen tankou 

DEHP. Ou ka wè jwèt, la, li enpòte pa Greenbrier International, Inc. of Chesapeake, VA., e li vann nan 

magazen yo toupatou nan Eta New York, enkli Dollar Tree, kote yo te achte”Clingy Darts” la. 

 

“Tankou nenpòt paran, mwen vle asire ke timoun nou yo ansekirite. Jwèt sa – ki fèt avèk yon nivo ki trò 

elve pwodui chimik DEHP - poze yon risk inakseptab pou timoun nou yo e li pa ta dwe sou etajè okenn 

magazen ,” Gouvènè Cuomo te deklare. “Mwen ankouraje Dollar Tree pou volontèman retire atik sa sou 

etajè l e mwen mande gouvènman federal pou pibliye yon retrè de pwodui sa touswit.” 

 

Phthalates se pwodui chimik ki souvan itilize nan pwodiksyon anpil kalite plastik, sèten lank, penti, ak lòt 

pwodui. Yo jeneralman itilize pou rann plastik yo pi soup. Pwogram Toksikoloji Nasyonal te konli ke 

DEHP se yon toksin repwodiktif ak devlopmantal sou bèt. e li gen preyokipasyon sou moun ki ekspoze a 

DEHP ak efè potansyèl sou sante ki soti nan kalite ekspozisyon sa yo, espesyalman sou tibebe ak timoun 

piti. “Clingy Darts” gen ladan 0.61% DEHP, ki siperyè a limit federal la ki se 0.10% (pou jwenn plis 

enfòmasyon sou phthalates, tanpri klike la). 

 

Si nenpòt moun genyen “Clingy Darts” lakay yo, yo kapab jete yo tou senpleman nan fatra, oswa yo ka 

chwazi pou mete yo akote nan yon zòn ki ansekirite epi rete tann pou nenpòt pwochen enstriksyon retrè 

sa ki kapab gen ladan yon ranbousman nan eleman.  

 

DCP te kontakte Komisyon Federal sou Sekirite Pwodui Konsomatè a (CPSC) pou mande yon retrè 

nasyonal de “Clingy Darts” ki genyen DEHP, e mande Dollar Tree pou retire jwèt la sou etajè l ak sispann 

lavant lan. DCP te egalman kontakte konpayi kap rantre jwèt la sou mache epi mande l ansanm avèk 

distribitè li yo pou sispann tout distribisyon ak lavant “Clingy Darts” nan eta new York ak nan tout peyi a.  

 

Lwa sou Efikasite Retrè ak Sekirite Pwodui pou Timoun, Atik 28-E nan lwa biznis jeneral ki mande yon 

vandè komèsyal pou kontakte nan lespas 24èdtan nenpòt moun oswa antite ki achte yon pwodui ki sijè 

a retrè oswa avètisman. Vandè a dwe mande moun sa pou sispann lavant oswa distribisyon pwodui ki 

sispann lan ak bay direksyon dispozisyon. Anplis, revandè yo oblije pou retire tout pwodui pou timoun ki 

gen retrè sou yo nan etajè yo nan lespas 24 èdtan ke yo resevwa demann pou retire pwodui a oswa avi 

pou avètisman.  

 

Depatman Eta New York chaje avèk aplikasyon pwovizyon pou retire pwodui sa yo. Konsomatè yo ki 

idantifye yon pwodui ki retire sou mache a , oswa mande plis enfòmasyon sou sekirite ak retrè jwèt yo, 

ankouraje pou kontakte Divivzyon Pwoteksyon Konomatè nan 518-474-8583 oswa vizite sit entènèt 

divizyon an nan www.dos.ny.gov/consumerprotection. Ou ka egalman jwenn Divizyon an atravè Twitter 

(@NYSConsumer) ak Facebook (https://www.facebook.com/nysconsumer).  

 

Lwa 2008 sou Amelyorasyon Sekirite Pwodui pou Konsomatè a egzije ke fabrikan ak konpayi kap enpòte 

yo dwe teste tout jwèt yo ki deziyen oswa ki gen entansyon prensipalman pou timoun ki gen laj 12 ane 

oswa pi piti pou konfòmite avèk estanda sekirite CPSC. Anplis, fabrikan ak konpayi kap enpòte yo dwe 

teste tout jwèt timoun yo ki fabrike apre 31 Desanm 2011 pou konfòmite avèk entèdiksyon CPSC sou 

phthalates. 

